
GOUVÈNÈ CUOMO ANONSE AKÓ AVÈK LIDÈ LEJISLATIF YO SOU PWOJÈ LWA POU SIPÓTE VETERAN, 

MANM SÈVIS AK FANMI MILITÈ YO 
 

Lejislasyon an avanse opòtinite edikasyonèl ak pwofesyonèl, fasilite demann sou fanmi yo ki 

relokalize, ak onore sakrifis final avèk asistans elaji pou antèman 

 

Gouvènè Andrew M. Cuomo jodia te anonse yon akò avèk lidè lejislatif yo sou yon pwojè lwa pou avanse 

opòtinite edikasyonèl ak pwofesyonèl pou veteran, manm sèvis aktif ak fanmi yo. Respekte kesyon 

priyoritè ki te idantifye pandan somè Gouvènè a sou veteran ak fanmi militè yo, lwa a fasilite tranzisyon 

a yon nouvo lekòl pou timoun fanmi militè yo ki relokalize kòm yon rezilta de chajman nan zòn 

afektasyon, redwi pri nan edikasyon siperyè pou veteran yo kap resevwa benefis anba pwojè lwa GI, epi 

ofri manm fanmi militè yo pi gwo fleksibilite avèk lisans pwofesyonèl yo te resevwa ki soti nan lòt eta yo 

oswa jiridiksyon. Pwojè lwa ranfòse asistans siplemantè pou antèman eta te bay a fanmi militè yo lè yon 

manm sèvis mouri nan konba oswa kòm yon rezilta de blesi li te sibi nan chan batay la. 

 

“Nan New York, objektif nou se pa non sèlman pou onore ak sipòte veteran nou yo ak fanmi yo yon jou 

nan ane a, men reyèlman chak jou,”Gouvènè Cuomo te deklare. “Nan mwa mas nou te òganize tout 

premye somè pou veteran ak fanmi militè yo pou jwenn nouvo fason ke nou kapab sipòte moun sa yo ki 

te sèvi ak fanmi yo pandan tout ane a e jodia nou te atenn yon kontra ki delivre sou pwomès sa. Pwojè 

lwa sa ede timoun fanmi militè yo gen siksè nan lekòl, diminye estrès demenajman pou manm fanmi yo 

kote travay yo konte sou lisans pwofesyonèl yo, ak pran pwomès pwojè lwa G.I pi lwen pase anvan nan 

New York. Pake sa onore sakrifis final moun yo ki te bay lavi yo nan sèvis peyi nou an. Mwen aplodi lidè 

sena yo ansanm avèk asanble a paske yo te dakò sou pwojè lwa sa, sa ki pral anplis asire ke veterans, 

manm sèvis ak fanmi yo sipòte ak rekonèt chak jou.” 

 

Majorite Kowalisyon Sena Ko-lidè Dean Skelos te deklare, “Li enpòtan anpil ke nou fè tout sa ki posib 

nan New York pou rann lavi on ti jan pi fasil pou manm militè ak fanmi yo. Kouraj ewoyik fanmi sa yo 

afiche chak jou, keseswa yo te deplwaye aletranje pou defann demokrasi, mache nan batay oswa ede 

nan tranzisyon pitit gason/fi yo nan yon nouvo lekòl. Lejislasyon sa a, rezilta travay di Senatè 

Ranzenhofer, bati sou nouvo lwa nou an pou bay opòtinite adisyonèl a veteran andikape yo ki retounen 

ki posede ti biznis nan eta New York, e mwen fyè pou m rejwenn patnè mwen yo nan gouvènman an 

sipò.” 

Ko-lidè Kowalisyon Majorite Sena Jeffrey D. Klein te deklare, “Se devwa nou pou founi pou manm sèvis 

aktif nou yo, veteran ak fanmi militè yo ki sakrifye anpil pou peyi nou an. Nou valorize ak onore sèvis yo 

e pwojè lwa sa asire ke fanmi militè nou yo ak manm sèvis yo ki retounen jwenn sipò, keseswa pou rann 

tranzisyon lekòl la pi fasil pou jèn timoun yo oswa pou rann frè kolèj pi bon mache. Daprè pwojè lwa sa a 

nou egalman angaje plis asistans finansye nesesè pou pri antèman manm sèvis yo an rekonesans a fanmi 

yo ki te gen pwòch yo ki te peye sakrifis final la pou peyi nou an.” 

 

Prezidan Asanble a Sheldon Silver te deklare, “Nou dwe moun sa yo ki te sèvi peyi nou an yon gwo dèt 

gratitid pou sèvis ak sakrifis yo. Asanble a, ki te dirije pa Prezidan Komite Afè Veteran Michael 

Benedetto, angaje pou ansire ke veteran, manm aktif militè, ak fanmi yo gen resous ak sèvis yo bezwen 

nan fason pou fè travay yo efikasman. Mwen remèsye Gouvènè a paske li te mete aksan sou kesyo nsa 

yo e mwen enpasyan pou travay avèk li ansanm avèk patnè nou yo nan sena pou ede amelyore lavi 

manm militè New York yo ak fanmi yo.” 

 

Pwoteje Opòtinite Edikasyonèl 

Pou sipòte timoun fanmi militè yo kap transfere pami lekòl distri yo ak eta yo, lejislasyon an te dakò 

jodia pou fasilite tranzisyon an ant lekòl yo, ak travay pou asire ke yo bay menm opòtinite pou siksè 

edikasyonèl ke lòt timoun yo pa penalize oswa gen reta nan atenn objektif edikasyonèl yo. Spesyalman, 

pwojè lwa sa ta: 

Fè yon transfè releve nòt ak dosye vaksen timoun lan disponib jan li egzije pa nouvo lekòl, 

Pèmèt distri lekòl la pou ajiste resevwa egzijans kou spesifik-eta ak bay mwayen altènatif pou 

konplete kou ki obligatwa yo nan fason pou fasilite obtansyon diplòm atan. 

Otorize elèv yo pou gradye avèk diplòm orijin eta, 

Asire ke yo pa chaje fanmi ki relokalize yo frè eskolè lokal si paran militè timoun lan viv andeyò 

distri lekòl kap resevwa li a, e 

Pèmèt gadyen timoun militè yo avèk pouvwa pou enskri yon elèv pandan absans paran militè 

yo. 

 

Pifò timoun militè yo, kòm yon rezilta de youn oswa toulède paran kap relokalize pandan yon karyè 

militè 20 a 30 ane de yon enstalasyon a yon lòt, pral patisipe nan sis a nèf diferan sistèm lekòl soti nan 

jaden danfan a klas 12
yèm

 ane. Gen preske 12, 000 timoun militè ki te enskri nan lekòl piblik toupre Fort 

Drum nan Watertown, Akademi Militè Etazini nan West Point ak Fort Hamilton nan Brooklyn ki ta 

benefisye nan adopsyon de pòsyon sa nan pwojè lwa. 

 

Anplis, pwojè lwa sa pèmèt veteran yo ki te enskri nan yon kolèj kominotè, kolèj, oswa inivèsite nan 

sistèm SUNY oswa CUNY anba pwojè lwa federal GI pou kalifye pou to frè eskolè nan eta. 

 

Onore sakrifis final 

Pwojè lwa sa a ta pèmèt fanmi manm sèvis yo ki soti New York ki te blese nan konba men ki mouri akoz 

blesi a men andeyò zòn konba pou kalifye pou frè siplemantè pou antèman. Pwojè lwa sa egalman fè 

yon non-rezidan elijib pou frè antèman si moun ki mouri a se te yon manm nan lame New York oswa nan 

Gad Nasyonal Ayeryen nan moman kote li te antre nan stati travay aktif federal. Alokasyon sa konpanse 

pri pou fineray ak antèman fanmi an ki pat kouvri pa gouvènman federal. 

 

Sipòte Opòtinite Pwofesyonèl 

Manm fanmi adilt manm sèvis yo egalman kap fè fas a difikilte inik sa, e New York angaje pou asire ke 

moun sa yo gen aksè a opòtinite travay kap fasilite chaj relokasyon ki asosye avèk chanjman nan zòn 

afektasyon an. Pwojè lwa sa ta pèmèt konjwen an, patnè domestik, oswa lòt manm nan kay manm sèvis 

la pou pratike tankou yon koutye imobilye oswa yon ajan imobilye oswa yon yon kwafè oswa estetik, 

kosmetoloji, stilis cheve natirèl ak lisans spesyalite pou zong, si li te gen lisans nan yon lòt eta epi 

demenaje a New York avèk manm sèvis la. 

